
 

Na osnovu člana 16. stav 1. Zakona o Vladi Zeničko-dobojskog kantona - Prečišćeni tekst 

(„Službene novine Zeničko-dobojskog kantona”, broj: 7/10) i člana 17. stav 2. Zakona o dopunskim 

pravima branilaca i članova njihovih porodica („Službene novine Zeničko-dobojskog kantona“, 

broj: 1/14), na prijedlog Ministartstva za boračka pitanja, Vlada Zeničko-dobojskog kantona, na 

121. sjednici, održanoj dana 16.09.2021.godine,  d o n o s i 

 

 

 

UU RR EE DD BB UU  

 O IZMJENAMA I DOPUNAMA UREDBE O DODJELI KREDITA ZA ZAPOŠLJAVANJE  

BRANILACA I ČLANOVA NJIHOVIH PORODICA  

 

Član 1. 

(Dopuna člana 2.) 

U Uredbi o dodjeli kredita za zapošljavanje branilaca i članova njihovih porodica („Službene 

novine Zeničko-dobojskog kantona“, broj 4/14, u daljem tekstu: Uredba), u članu 2. tačka c) iza 

riječi „24 mjeseca“ dodaju se riječi „odnosno 12 mjeseci, ukoliko su u Oružane snage pristupili kao 

maloljetno lice ili šest mjeseci po punoljetstvu“. 

 

Član 2. 

(Dopune člana 3.) 

U članu 3. tačka c), tačka d) i tačka e) iza riječi „najmanje dvije godine“ dodaju se riječi „u 

periodu propisanom u članu 2. tačka c) ove Uredbe“.   

 

Član 3. 

(Izmjene člana 4.) 

(1) U članu 4. tačka b) briše se. 

(2) Dosadašnje tačke c) do f) postaju tačke b) do e). 

 

Član 4. 

(Izmjene i dopuna člana 11.) 

(1) U članu 11. tačka b) briše se. 

(2) Tačka c) mijenja se i glasi: 

„uvjerenje o kretanju (kao dokaz o prebivalištu);“. 

(3) U tački g) iza riječi „uprave“ dodaju se riječi „o izmirenim poreskim obavezama“. 

(4) Dosadašnje tačke c) do g) postaju tačke b) do f). 

 

Član 5. 

(Izmjena člana 15.) 

(1) Naziv člana 15. mijenja se i glasi: 

„Član 15. 

(Dostavljanje obavjesti)“ 

(2) Stav (1) briše se. 

 

 



 

                             

 

 

Član 6. 

(Novi članovi) 

Iza člana 15. dodaju se novi članovi 15a., 15b., 15c. i 15d. koji glase: 

„Član 15a. 

(Izdavanje rješenja) 

(1) Na osnovu dostavljene obavijesti Ministarstva, gradska/općinska služba donosi rješenje o 

odobravanju kredita, odbijanju ili odbacivanju zahtjeva. 

(2) O žalbi na rješenje gradske/općinske službe rješava Ministarstvo.“ 

 

Član 15b. 

(Donošenje odluke) 

(1) Po pravosnažnosti rješenja prvostepeni organ isto dostavlja Ministarstvu koje u roku od 10 

dana donosi odluku o odobravanju kredita. 

(2) Ministarstvo odluku iz stava 1. ovog člana dostavlja izabranoj banci i prvostepenom organu 

koji će istu dostaviti korisniku. 

 

Član 15c. 

(Stavljanje odluke van snage) 

(1) Banka se obavezuje da nakon realizacije kredita, obavjesti Ministarstvo o istom. 

(2) Ukoliko banka obavjesti Ministarstvo da nije došlo do realizacije odluke iz člana 15. stav 1. 

ove Uredbe, Ministarstvo istu stavlja van snage, o čemu obavještava prvostepeni organ. 

 

Član 15d. 

(Realizacija kredita) 

(1) Krediti se realizuju putem banke, sa kojom ugovor zaključuje ministar Ministarstva. 

(2) Ugovorom iz stava (1) ovog člana utvrdit će se obaveza banke o dostavljanju Ministarstvu 

mjesečnih izvještaja o odobrenim i realiziranim kreditima.“ 

 

Član 7. 

(Brisanje člana 18.) 

Član 18. briše se. 

Član 8. 

(Brisanje člana 20.) 

Član 20. briše se. 

 

Član 9. 

(Izmjena u svim članovima) 

U cijelom tekstu Uredbe riječi „općina“ u određenom padežu zamjenjuju se riječima 

„grad/općina“ u odgovarajućem padežu. 

 

 

 

 

 

 



 

                             

 

Član 10. 

(Stupanje na snagu i objavljivanje Uredbe) 

Ova Uredba stupa na snagu danom donošenja, a ista će biti objavljena u "Službenim 

novinama Zeničko-dobojskog kantona". 

 

 

 

 

 

Broj: 02-02-12499/21 

Datum, 16.09.2021. godine 

Zenica 

 

DOSTAVLJENO: 

1x Ministarstvo za boračka pitanja, 

1x Službene novine Zeničko-dobojskog kantona, 

1x a/a. 

 

 

 

 

 

 

 

 

 

 

PREMIJER 

 

Mirnes Bašić 


